
A biyo mu ta:

Maraba da fitowar sabuwar Magama

Mun haxu xamfare da tunani irin na 
xaukacin ’yan uwan da suka jajirce wajen 
fafutikar kafa dimokuraxiyya, tattare da 
’yancin da dimokuraxiyya ta ba mu na 
zaven shugabanninmu. A wannan fitowar za 
mu bibiyi wasu daga  hanyoyin da Ofishin 
Jakadancin Amurka a Najeriya ke motsa 
ruhin dimokuraxiyya a cikin al’ummar 

Najeriya a lokacin manyan zavukan shekarar 
2019 da aka kammala ba da dadaxewa ba. 
Mun bayar da horo da ayyukan sa’ido, tare 
da bin kadin al’amuran da suka wakana, 
sannan mun yi aikin haxin gwiwa da 
qungiyoyin fafutikar haqqoqin al’umma 
don tabbatar da gaskiya qeqe-da-qeqe ta 
yadda za a kauce wa tashin hankali. Kamar 
yadda muka sha bayyanawa, muna tallafa wa 
tsarin dimokuraxiyya, ba wai xan takara ko 
jam’iyya ba.

A babban labarin da muka kambana 
a gaban mujalla, mun yaba da murnar 
gwarzantakar Abdullahi Abubakar, wani 
limami mai qanqan da kai da ke jagoranci a 
kan tsaunukan da ke Jihar Filato. Za ku ga 
yadda limamin ya ceto rayukan xaruruwan 
Kiristoci makwaftansa. Jajircewar limamin 
na nuni da irin hangen nesansa da ke nuna 
’yan uwantakar juna a tsakaninmu. Ya hau 
doron kirarin qasar Amurka, manufar son 
Amurka a zuci: Daga mafi yawa, guda ce. 
Wannan manufa ta bijiro da qarfinta a 
Najeriya tamkar yadda ta kasance a kowane 
wuri da ke doron qasa. Abin da ke zaburar 
da shi a rayuwa; labarinsa managarcin 
al’amari ne da ke nuni da gaskiyar da babu 
shakku a cikinta kan cewa muna buqatar 
kulawa da xaukacin junanmu, sannan mu 
vullo da mafita ga kowane mutum, ba tare 
da la’akari da harshen da muke magana 
da shi ba; ko inda muke yin ibada; ko 
jinsunanmu, ko wane ne muke qauna, ko ma 
sana’ar da muke yi don samun abin gudanar 

da harkokin rayuwa.

Kuma mun bayyana bukukuwan da muka 
gudanar cikin watan Tunawa da tarihin 
baqaqen fata da aka yi cikin watan Maris. 
Qasar Amurka a kullum ta himmatu wajen 
bunqasa rayuwar xan Adam a Najeriya, 
kuma babu wani fanni da ya fi fa’ida wajen 
zuba ximbin kuxi fiye da fannin lafiya. Don 
haka sai a duba ximbin bayanan da ke ciki 
kan yadda muke tallafa wa Najeriya wajen 
bin kadin manuniyar qanjamau/cuta mai 
karya garkuwa jiki, tare da nazarin tasirinsu 
(NAIIS). Wannan shi ne mafi girman 
bincike da aka tava gudanarwa a faxin 
duniya. Sakamakon ya nuna irin nasarar 
da aka samu wajen yaqi da wannan cuta a 
wurare da dama, tare da inda aka samu givi 
ko naqasu ta yadda za mu qara qaimi wajen 
kawo qarshen annobar cutar qanjamau a 
Najeriya.

Waxannan labarai da sauran al’amura na 
jiranku ku bibiyesu a shafukan da ke biye da 
juna. An tattara su gaba xaya, don haka ina 
ganin hujjoji ne a bayyane qarara da ke nuna 
nasarar da muka samu wajen yin aiki tare 
don kyautata makomar rayuwa ga xaukacin 
’yan Najeriya dangane da Kyautata ci gaban 
rayuwa a Najeriya kan doron abin da aka 
tsara daga Amurka.

Mahangar mai 
sa’ido a harkar zave

RAHOTON ZAVE

Daga Temitayo Famutimi

A Asaba babban birnin Jihar Dalta, ba a 
fara yin zave ba a wurare da dama har zuwa 
qarfe 11 na safe. Can kuwa a Firamaren 
Uzoigwe, wata Cibiyar yin rajista mai xauke 
da rumfunan zave kimanin 12, xaruruwan 
masu kaxa quri’in sun yi takaicin 
makararar da aka yi na fara zaven. Ximbin 
na’urorin tantance katunan zave (Card 
Readers) ba sa aiki. Da yawan masu zave 
sun harzuqa, xaukacin matasa da tsofaffi, 
an gan su suna ta neman masu aikin sa’ido 
na cikin gida da waxanda suka zo daga 
qasashen duniya, don su nuna musu rashin 
jin daxin su (kan lamarin da ya faru). 
Wani mutum ya yi ihu da furta cewa “Babu 
wanda zai bar wurin nan har sai dukkanmu 
mun kaxa quri’unmu.”

Duk da makarar da aka yi wajen fara zaven, 
al’amarin da ya kawo cikas na kashin farkon 
zavukan 2019, ’yan Najeriya sun nuna 
muhimmancin zaven gwamnoni da ’yan 
majalisar jihohi, inda aka samu qaruwar 
waxanda suka fito don kaxa quri’unsu in 
an kwatanta da waxanda suka fito zaven 
shugaban qasa. Ana ganin gwamnatocin 
jihohi a matsayin gwamnatin da ke yin 
tsare-tsare masu tasiri a rayuwar yau da 
kullum ga mafi yawan ’yan qasa.

A xaya daga rumfunan zaven da ke 
Qaramar Hukumar Sagamu ta Jihar Ogun, 
masu kaxa quri’u sun qanqame kujerun 
wata makarantar elemantare da ke kusa 
da wurin, inda suka jeru kan layi a zaune. 
Duk suna riqe da lema don kare kansu 
daga zafin rana. Wurin zaven dai ya nuna 
a natse ake, amma dai akwai jami’an tsaro. 
Da yake an fafata zaven gwamna mai zafi a 
jihar, sarakunan gargajiya sun yi matuqar 
taimakawa wajen tabbatar wa al’umma da 
muhimmancin zaman lafiya.

Tawagarmu ta fahimci cewa muhimman 
sarakunan gargajiya sun yi taro a xakin 
taro, tare da talakawansu inda suka buqace 
su da su bai wa Hukumar zave ta INEC 
haxin kai da ’yan sanda don tabbatar da 

zaman lafiya. Kwanaki biyu kafin zaven 
gwamnoni, sarakunan gargajiyar Sagamu 
sun yi al’adun addinin gargajiya iri-iri 
don tabbatar da nasarar wajen tsoratar da 
miyagun mutane da masu yunqurin satar 
akwati da masu tayar da rikici.

A rumfar zaven da ke Qaramar Hukumar 
Ikenne a Jihar Ogun, wani mataimakin 
jami’in gudanar da zave an hango shi 
yana taimaka wa wani tsoho mai shekara 
tamanin bayan da ya kammala kaxa 
quri’arsa a matsayinsa na xan qasa. An 
hango mata masu juna biyu da masu 
nakasa da aka ba su fifikon muhimmanci 
wajen ba su damar kaxa quri’a a rumfunan 
zave da dama da ke faxin yankin.

Duk da haka an samu ximbin matsaloli da 
suka haifar da cikas ga nakasassu da tsofaffi 
tukuf-tukuf, domin rukunin irin waxannan 
mutanen sun kasa isa waxannan rumfunan 
zave.  Babu quri’un zaven da aka tanada 
don makafi, ko tabaron kambama hotuna 
ga mutumin da idanunsa ba su da qarfin 
gani a ximbin rumfunan zave da ke jihohin 
Ogun da Dalta.

Daidai lokacin da aka kammala zaven 
2019, akwai buqatar a yi kyakkyawan nazari 
kan yadda aka gudanar da zavukan. Tashe-
tashen hankula da aka samu ba ta kamata 
a yardar da aukuwarsu a qasar da ake da 
wayewar kai ba, sannan a yi tur da su a 
matsayin abin qi. Ta fuskar sufuri da horar 
da ma’aikatan zave da dogaro da takardun 
quri’un da ake jefa wa akwati da tsarin tsaro 
– xaukacin waxannan al’amura xaya bayan
xaya sai an yi musu cikakken nazari.

Sannan zai yi matuqar fa’ida ga Hukumar 
zave ta qsaa INEC ta bibiyi irin 
shawarwarin da masu aikin sa’ido a zave na 
cikin gida da ’yan qasashen waje suka bayar 
don inganta tsarin gudanar da zavuka nan 
gaba. Najeriya bai kamata ta bari a ci gaba 
da maimaita mtsalolin da aka fuskanta a 
zaven 2019 ba, don ka da su sake aukuwa.

ichard hamshaqin mai hada-hadar 
kaddarorin gidaje da filaye ne 
da ke zaune a Legas. Ya yi tafiya 

zuwa qauyensu da ke Qaramar Hukumnar 
Aniocha ta Arewa da ke Jihar Dalta 
kafin zaven Shugaban qasa da aka tsara 
gudanarwa a ranar 16 ga Fabrairu. Cikin 
zaquwar farin ciki, har ta kai ga ya kasa 
yin barci a daren 15 ga Fabrairu. Ya farka 
da safe sai ya ji labari mai tayar da hankali; 
kimanin sa’ao’I biyar ya rage a fara gudanar 
da zave sai Hukumar Zave ta qasa (INEC) 
da ke da alhakin gudanar da zaven ta bayar 
da sanarwar xage zave zuwa mako guda.

Richard ya ji takaicin jin cewa an xage 
zaven. Duk da haka sai ya qara wa’adin 
zamansa a qauye zuwa makonni uku don 
tabbatar da cewa an yi zavukan da shi, wato 
wanda aka xage na shugaban qasa da na 
gwamna da ke qaratowa.

“Ban tava fashin yin zave ba tun bayan 
da Najeriya ta dawo mulkin farar hula 
cikin shekarar 1999. A gaskiya, saboda 
haka wannan shekarar ma ba zan qi yi ba,” 
kamar yadda ya bayyana mini.

Richard na xaya daga ximbin ’yan Najeriya 
masu kishin qasa waxanda suka yi takakka 
zuwa xaukacin faxin qasar don a yi zave 
tare da su. A gaskiya, akwai rahotannin da 
ke nuna cewa ’yan Najeriya daga nahiyar 
Arewacin Amurka da Turai da Asiya sun 
dawo qasar don shiga a yi zavuka tare da 
su.

Cike da zaquwa tare da son a aji su, Richard 
da sauran mutanen karkarar sun halarci 
rumfunan zave tun wajen qarfe 6:30 na 
safe. Sai dai kayan zave da jami’ai duk ba su 
zo wajen ba har zuwa qarfe 8:15 na safe. An 
dai fara yin zaven wajen qarfe 9:10 na safe.

A xaukacin faxin qasar ’yan qasa sun 
jajirce wajen ganin sun yi amfani da damar 
’yancinsu na kaxa quri’unsu.

Al’amuran da suka gudana ranar zave a faxin Najeriya, har da baza akwatunan zave da jami’an zave suka yi a Jihar Ribas (sama daga hagu), tare da jefa quri’a da qidayar akwatuna a Legas (tsakiya, sai 
masu zave da ke duba sunayensu a mazavu. 

Qasa daga dama: Jami’in Hulxa a Jama’a na Ofishin Jakadancin Amurka, Russell Brooks ke duba quri’un da aka tanada don makafi, tare da Babban Jami’in Zave na Jihar Ogun, Farfesa Abdulganiyu Raji, 
yayin share fagen zaven Gwamna da na ’yan Majalisar Jiha.

Xaukacin hotunan na Ofishin Jakadancin Amurka ne da ke nuni da aikin sa’ido kan zaven Najeriya 

Caption

Managartan muryoyin fafutikar 
Gudunmuwar masu fafutikar 
haqqin al’umma a zavukan 2019

RAHOTON ZAVE

duniya da ke kula da harkokin zave irin su ‘IFES’ 
da cibiyar ‘IRI’ da cibiyar dimokuraxiyya ta ‘NDI’, 
inda Hukumar raya ci gaban qasashe ta Amurka 
‘USAID’ ta tallafa wa manyan qungiyoyin 
fafutikar haqqoqin al’umma na qungiyoyin da 
ba na gwamnati ba, waxanda daga cikinsu suka 
haxa da YIAGA Africa, wada ta gudanar da 
nazarin zuba alqaluman quri’un da aka kaxa bisa 
tartibin alqalumanta na ‘PVT’ don tabbatar da 
qimar sakamakon zaven da jami’an hukumar 
zave suka bayyana wa al’umma.

Kafin ranar da za a gudanar da zave, qungiyar 
YIAGAAfrica mai fafutikar tattabatar da 
dimokuraxiyya da haqqin xan Adam a Afirka 
ta kawo masu aikin sa’ido kan harkokin zave 
fiye da 3,000 a xaukacin faxin qasar nan da 
suka karaxe qananan hukumomi 774, sannan 
suka gudanar muhimmiyar zubeben qwarayar 
alqaluman quri’un da aka kaxa bisa ma’aunin 
‘PVT’ lokutan xaukacin zavukan shugaban qasa 
da na ’yan majalisar qasa. To kafin zaven dai 
qungiyar YIAGAAfrica mai fafutikar tabbatar da 
dimokuraxiyya da ’yancin xan Adam a Afirka 
ta sanya ximbin masu sa’ido a harkar zave na 
tsawon lokaci, inda suka tantance kyautatuwar 
yanayin muhali da shirin zave, har ta kai ga sun 
yi hasashen al’amuran da za su iya wakana ko 
faruwa ranar zave da bayan kammalawa.

Don tattara alqaluman tantance sahihancin zave 
bisa ma’aunin ‘PVT’ rukunin masu aikin sa’ido 
sun tattaro samfurin bayananan/alqaluman daga 
fiye da rumfunan zave 1,500 a xaukacin kowace 
qaramar hukuma ‘Duban quri’a’ a cibiyar tattara 
bayanai ta qasa a tsarin ‘qidayar sauri/hanzari’ 
wajen fitar da jaddawalin alqaluma. Qimar 
ma’aunin zinaren masu aikin sa’ido kan harkokin 
zave ’yan qasa, tare da qirgar hanzari ta masu 
cin gashin kansu (ko yin aiki a qashin kansu) su 
aka yi amfani da su wajen auna ingancin a ranar 
zave da sakamakon da aka fitar, al’amarin da ya 
tabbatar da nagartar sakamakon Hukumar zave 
ta qasa ‘INEC’ ta bayyana.

“Idan har babu tallafin Hukumar Raya ci gaban 
qasashe ta Amurka ‘USAID’ irin waxannan 
dabarun ba za su kai ga nasarar kafa qungiyoyin 
da ke da rajin kare qasa ba,” a cewar Cynthia 
Mbamlu, manajar shirin ayyukan qungiyar 
YIAGAAfrica. “’Yan qasa sun samu cikakkiyar 
fahimtar zavuka da tsare-tsaren gudanarwa fiye 
da yadda al’amura suka kasance a baya.”

Kafin dai a gudanar da zaven, Hukumar 
USAID ta tallafa wa qungiyar fafutikar 
haqqoqin al’umma da laqabin fafutika na 

Cynthia Mbamalu (a dama), Manajar 
Shirin YIAGA Africa ke bayanin bibiyar 

tattara sakamakon zave a Cibiyar nazarin 
sakamakon ga Tsohuwar Shugabar Laberiya, 

Ellen Johnson Sirleaf (a tsakiya), shugabar 
ECOWAS wajen sa’ido a kan zaven Najeriya, 

tare da Jami’ar gudanarwar YIAGA, Aisha 
Abdullahi (a hagu)

dimokuraxiyya a Najeriya
lokacin zavukan 2019, qungiyoyin  
fafutikar haqqoqin al’umma (CSOs), 
tare da  tallafin Hukumar Raya Ci 
gaban qasashe ta  Amurka ‘USAID’ shi 

ne al’amarin da ya bayar da damar shigowar 
qungiyoyin fararen hula da masu sa’ido kan 
harkar zave na cikin gida, tare da kawar da duk 
wani tarnaqin tayar da rikici. Sun tabbatar da 
cewa su turaku ne masu qarfi da Najeriya za ta iya 
dogara da su a matsayin managartan muryoyin 
da za su tabbatar da cewa gwamnati ta sauke 
nauyin alqawuran da ta xauka wajen gudanar da 
tafarkin dimokuxariyya da bin qa’idojinta.

 Qungiyoyin fafutikar haqqoqin al’umma sun 
tattaro ximbin masu sa’ido a harkar zave na 
cikin gida a Najeriya, waxanda ba a tava samun 
kwatankwacin yawansu ba, tun bayan da qasar 
ta koma mulkin farar hula cikin shekaru ashirin 
da suka gabata. Hukumar Zave ta qasa (INEC) ta 
tantance qungiyoyin fafutikar haqqoqin al’umma 
na cikin gida 120 da rukunin masu sa’idon 
harkokin zave ‘yan qasashen waje 36, inda suka 
samar da ‘yan aikin sa’ido kimanin dubu bakwai 
da xari uku (7,300).

Da aka fara hada-hadar ayyukan zave, waxannan 
rukunin mutanen sai suka haxa qarfi wajen 
zaburar da al’umma kan lallai su fito su kaxa 
quri’unsu a wajen zave, masu fafutikar yaxa 
manufofin dimokuxariyya, sannan su bayar da 
rahoto kaitsaye kan yadda al’amura ke gudana a 
haqiqanin lokacin lura da abin da ke faruwa, su 
kuma su baza a kafafen sadarwar intanet na sada 
zumunta da sauran kafofi.

An vullo da ximbin dabarun sa’ido kan 
harkokin zave, tare da samar da rahotanni 
daga qungiyoyin fafutikar haqqoqin al’umma 
da suka bayyana yadda zavukan shekarar 2019 
suka kasance.  Waxannan (dabaru) sun haxa da 
qimanta nagarta ‘xakin tattara bayanai’ wajen 
nazarin yadda  harkokin za su wakana tun kafin 
a gudanar da zaven, sannan su bi kadin yadda 
ake yin zave a haqiqanin lokacin da aka fara; 
musamman al’amarin da ya shafi kafa mahangar 
‘dangantakar jinsuna da zave’ da ‘tattara 
alqaluman zave’ ta yadda za a samu cikakkun 
bayanai/alqaluma a haqiqanin lokacin da aka 
gudanar da zave; kuma an samar da rukunin 
haxakar mutanen da aka tura dubbai ’yan qasa 
da ke aikin sa’ido; da tattara bayanai da nazarin 
tantance xaukacin bayanan da aka samu daga 
masu kaxa quri’a da jami’an tsaro da jami’an zave 
da ’yan takara.

A haxin gwiwar tsawon lokaci da qungiyoyin 

Mai rubutu Olufunke Baruwa  |  Gudunmuwar hoto YIAGA

A



8      MAGAMA   |  Mayu/Yuni 2019

#NotTooYoungToRun, al’amarin da ya haifar 
da gyaran kundin tsarin mulki har ta kai ga an 
rage shekarun yin takarar muqaman siyasa don 
jan ragamar al’umma, kuma lamarin ya zaburar 
da ximbin ’yan takarar da suka fito a matakan 
qasa da jiha da qananan hukumomi.

Haka nan, qungiyar qawance jawo kowa-
da-kowa a tafi tare ta IFA ta bai wa dubban 
mutanen da ke fama da nakasa damar kaxa 
quri’a ta hanyar fafutikar ‘kai wa ga Najeriya – 
Access Nigeria Camaign’, har ta kai ga Hukumar 
zave ta qasa ‘INEC’ ta fito da takardun quri’un 
da suka dace da masu raunin gani (ko makanta) 
da raunin ji (ko kurumta da bebantaka) 
a matsayinsu na masu kaxa quri’un zave. 
Mutanen da musifu (yaqi ko tashintashinar 
rikici) ta tarwatsa su daga garuruwansu, su 
ma sun kasance wani rukuni da ke tattare da 
faxawa haxarin cutarwa, amma sai suka samu 
ilimantarwa kan yadda za su kaxa quri’a, tare da 
faxakarwar zaburarwa a wasu shirye-shirye da 
aka gudanar a wasu jihohi.

“Shirin sauqin isa ga Najeriya – Access Nigeria 
Campaign da Hukumar zave ta INEC sun 
kafa tarihi,” inji Grace Jerry, Babbar Daraktar 
qungiyar qawance ta IFA. “Qimar taimakon 
da aka bai wa masu kaxa quri’a da ke fama 
da raunin gani (ko makanta) lamari ne mai 
matukar ban mamaki da gamsarwa a karon 
farko.”

Sauran qungiyoyin da suka taimaka wa masu 
kaxa quri’a su fahimci yanayin muhallin da 
za su yi zave, sun jawo al’umma ne a jika don 
tattaunawa. 

Xakin juya akalar al’amura (tattara bayanai/
alqaluma da tantance sahihncinsu) nan ne 
wajen fitar da sabon nazarin gyare-gyaren da 
aka yi wa Dokar zave, yayin da cibiyar tsare-
tsare da kula da dokoki ta tattara, ta kuma 
bayar da qare-qaren da aka yi a kai-a kai na 
sauye-sauyen dokokin da suka danganci zave, 
waxanda xaukacinsu an tsara ne da manufar 
kyautata yadda za a samu nagartar tsare-tsaren 
ayyuka. Gidauniyar fafutikar matan Najeriya ta 
‘NWTFA’ ta shiga fafutikar ganin ana damawa 
da xaukacin matan Najeriya, a matsayinsu 
na ’yan takara da masu kaxa quri’a, yayin da 
Cibiyar ‘’Yar’adua ta samar da rahotannin 
al’amuran da suka faru a xaukacin faxin qasar 
ga masu kaxa quri’a da jami’an zave da jami’an 
tsaro.

Wani babban abin damuwa kafin zave, shi 
ne, tunanin tashe-tashen hankula. Wani 
bincike da aka gudanar a xaukacin jihohi 36  
da Gidauniyar CLEEN, wata qungiyar da ba 
ta gwamnati ba, ta gudanar da ke fafutikar 
tabbatar da kariya da tsaro da adalci, inda aka 
tantance haqiqanin al’amuran da ke iya rura 
wutar rikicin zave, kuma an gano “wurare 
mafi muni” a xaukacin faxin qasar, inda aka 
yi ankararwar gargaxi tashin farko, tare da 
ayyukan haxin gwiwar kashe wutar rikici, 
musammamn a yankin Arewa maso Gabas 
da ya yi fama da rikice-rikice (tashin tashinar 
Boko Haram) da yankin tsakiya.

Don shawo  kan tashe-tashen hankula kafin 
aukuwarsu, sai aka fara kiraye-kiraye ta kafar 
sadarwa da laqabin #Vote Not Fight peace- Yi 
zave ban da faxa a zauna lafiya’ a qarqashin 
jagorancin mai wasan nishaxantarwa da 
fafutikar kyautata rayuwa, “2baba”Idibia da 
cewa, ‘A daina tashin hankalin keta haddin 
mata a siyasa’ qarqashin jagorancin jarumar 
fina-finai Stephanie Okereke Linus, wadda 
ta yi ta kiraye-kirayen  dakushe tashe-tashen 
hankula da tabbatar da zaman lumana, tare da 
kyautata yanayin jawo matasa a dama da su, 
yin zave cikin lumana da shigo da mata cikin 
tafiyar a dama da su.

Duk da cewa an samu matsalolin da ba za a iya 
shawo kan su ba, haxakar qungiyoyin fafutuikar 
haqqoqin al’umma a Najeriya sun tabbatar da 
cewa, suna da matuqar muhimmanci a qoqarin 

da ake yi wajen tabbatar da kafuwar qaqqafar 
dimokuraxiyya, har zuwa qarshen zavukan da 
qasar ta gudanar a shekarar 2019. Ta hanyar 
jajircewa wajen tursasawar ganin an aiwatar da 
gyare-gyaren siyasa da faxaxa fagen bai wa ’yan 
qasa damar shigowa harkokin siyasa, ta yadda 
kasancewarsu zai yi tasirin tabbatar da gaskiya 
qeqe-da-qeqe, tare da xaukar xawainiyar 
sauke nauyin al’umma da ke rataye a wuyan 
gwamnati.

Tallafawa da goyon baya ga tsare-tsare da 
cibiyoyin hada-hadar harkokin siyasa da sake 
fasalin zave, ta hanyar faxaxa fagen jawo 
kowa-da-kowa a cikin tsare-tsaren harkokin 
zaven, ta yadda qungiyoyin fafutikar haqqoqin 
al’umma za su tabbatar cikar nagartar zavukan 
shekarar 2019. Nasararsu   ta qarfafa, ta yadda 
qungiyoyin fafutikar haqqoqin al’umma masu 
cin gashin kansu za su iya shigowa harkokin 
zave a dama da su nan gaba.

Ta hanyar jajircewa wajen tallafa wa tsarin 
gudanarwa da cibiyoyin harkokin siyasa da 
gyaran zave, wajen faxaxa fagen jawo kowa-
da-kowa a tsarin gudanar da zave, sannan 
qungiyoyin fafutikar haqqoqin al’umma su 
samu cikakkiyar nagarta a zavukan shekarar 
2019. Nasararsu na qara qarfafa sanadiyyar 
shigowar qungiyoyin fafutikar haqqin al’umma 
masu cin gashin kansu, ta yadda za a tafi tare a 
wajen gudanar da zavukan da za a yi nan gaba 
a Najeriya.

Ma’aikatan tattara bayaanai a Cibiyar bibiyar alqaluman quri’u da sakamakon zave 
a kan-kari na qungiyar YIAHGA Africa da suka yi aikin sa’ido a zabukan Fabarairu

Taron manyan jami’an gudanarwar qungiyar YIAGA Africa, qarqashin jagorancin Hussaini Abdu (na uku daga dama) yayin da yake ganawa da ’yan jarida 
a ranar zave, a can daga gefensa Jakadan Amurka ne, W. Stuart Symington (can daga dama) da Jakadan Birtaniya Catriana Laing (can daga hagu)

anyan zavukan shekarar 2019 su ne 
karo na shida da aka gudanar tun 
bayan da qasar ta dawo kan tafarkin 

dimokuraxiyya a shekarar 1999. Bayan 
hakan xaukacin masu zave da waxanda aka 
zava dole su qudure cewa shiga hada-hadar 
zave ya fi gaban kaxa quri’a ko tsayawa 
takarar zave.

Muhimmiyar manufar qarshe da za a 
cimmawa a takarar siyasa ita ce gina qasa, 
inda managarta xaixaikun ’yan qasa da 
hukumomi za su mayar da hankali kacokam 
wajen tabbatar da jagoranci nagari; ta 
yadda majalisa da kotuna za su hana keta 
haddin qarfin iko, su kuma tabbatar da cewa 
harkokin mulki sun daidaita kan doron 
tabbatar da adalci qarqasin bin qa’idojin 
doka; a inda shigowar farar hula ke qarfafa 
ikon mutane.

A xaukacin faxin duniya babu wani zave 
mara illa. Sai dai dole ne kowace qasa ta yi 
qoqarin kawar da yawan matsalolin da ke 
kawo cikas xin gudanar da managarcin zave 
na adalci, yin gaskiya qeqe-da-qeqe da ke da 
qimar nagartar da za a aminta da shi, tare da 
gudanar da zaven cikin lumana, wanda zai 
kasance cimma manufar mutane ne da ke 
xamfare da burin kafa dimokuraxiyya.

Sharhi kan tsarin dimokuraxiyyar Najeriya 
a wani kundi da aka wallafa a shekarar 2013, 
Hukumar Majalisar Xinkin Duniya da 
ke kula da bunqasa Rayuwar  Al’umma ta 
UNDP, ta yi nuni da cewa, “Idan a haqiqanin 
gaskiya jami’an hukuma da aka zava ba sa 
jin cewa suna da wani nauyi da ya rataya 
kan muqaminsu da lallai sai sun sauke shi 
za su kyautata wa waxanda suka zave su, to 
da wuya su xauki muqaminsu a matsayin 
dalilin jan ragamar al’umma.” A kan qarke 
da cewa “Idan masu riqe da muqamai ba 
su da tabbacin cewa waxanda suka zave 
su za su bi kadin yadda suka sauke nauyin 
da ya rataya a kansu ko ya suka tafiyar 
da muqamansu, to abin da ya sha musu 
gaba (sha’anin gabansu) kawai za a gani ya 
bayyana.”

M Majalisar Xinkin Duniya ta bayyana cewa 
shugabanci ko jagoranci nagari ana auna 
qimarsa ne bisa matakai takwas da ake tafiya 
kan doronsu, wato qa’idar doka da gaskiya 
qeqe-da-qeqe da yarjejeniya fahimta da 
matsayar daidaito da daidaiton adalci, tare 
da shigowar kowa-da-kowa, tattare da qarin 
qaimi da nagarta da sauke nauyin da aka 
xora wa zavavvun masu riqe da muqamai. 
Waxannan qa’idoji su ne xaukacin qasashen 
da ke biyayya ga qudurin Majalisar Xinkin 
Duniya suka tabbatar da su (ko rattaba 
hannu kan su).

• Shigowar al’umma lamarin na buqatar
xaukacin qungiyoyi, musamman
rukunin mutanen da ke tattare da
haxarin rayuwa sun samu shiga
kaitsaye ko wakilcin da zai ba su damar
isa ga gwamnati. Wannan na faruwa
ne idan aka samu qaqqarfar qungiyar
fafutikar haqqoqin al’umma da ’yan
qasa da ke da ’yancin walwala da
bayyana ra’ayinsu.

• Bin doka ana doka misali ne a aikace
ta hanyar rashin yin katsalandan a
tsarin dokokin da ke bayar da kariya
ga ’yancin xan Adam, tare da tabbatar
da haqqoqin fararen hula ’yan qasa,
musamman ’yan tsiraru (qabilu ko
mutanen da ba su da yawa). Ana
tabbatar da hakan ne ta wajen samar da
hukumar da ke jan ragamar doka mai
cin gashin kanta da jami’an ’yan sanda,
waxanda ba su xamfaru da cin hanci da
rashawa ba.

• Gaskiya qeqe-da-qeqe na nufin cewa
’yan qasa suna da fahimta, kuma suna
iya kaiwa ga hukumomi da dabarun
yanke matsaya kan al’amuran da
suka shafe su, musamman idan irin
al’amuran da aka cimmawa sun shafe su
kaitsaye. Dole ne a samar da waxannan
bayanai ta yadda za a fahimta, tare da
samar da su cikin sauqi, wato a yaxa su
a kafafen yaxa labarai.

• Xaukar mataki wannan lamari na
tattare da nuna yadda hukumomi ke

xaukar mataki kan abin da ya shafi 
masu ruwa da tsaki (al’umma) kan kari, 
wato cikin lokacin da ya dace.

• Yarjejeniyar fahimtar juna ita ma
manufa ce da ke nuni da qudurin
da ke samar da masalahar daidaito
a tsakankanin ximbin buqatu da
fahimta iri-iri da burin ximbin ’yan
qasa mabambanta. Ana yanke matsaya
ne kan buqatu bisa doron cikakkiyar
fahimtar tarihi da al’ada da tsarin
zaman tare a al’umma.

• Daidaiton adalci da jawo kowa-da-
kowa a jika ya dogara ne kan yadda ake
tabbatar da cewa xaukacin mutanen
da ke cikin al’umma sun ji cewa ana
yi (tafiya) tare da su, kuma an tallafa
musu don halin rayuwarsu ya inganta,
musamman xaixaikun mutane da
rukunin waxanda ke tattare da aukawa
haxarin cutuwa a rayuwa.

• Tasirin nasara da nagarta ana
bunqasa yanayin ne ta hanyar xorewa
wajen kyakkyawan amfani da ximbin
albarkatu don biyan buqatun al’umma.
Xorewar al’amura na nufin xaukacin
tallafin bunqasa rayuwa da ake bayarwa
da albarkatun qasa da ake ririta su, ana
alkinta su don amfanin al’ummar da ke
tasowa

• Bin kadin sauke nauyi na nufin
hukumomi ana tuhumarsu, inda
mutane ke yin kyakkyawan bin kadin
sauke nauyin mutane a tsakanin kowa
da kowa. Lamarin ya haxa hukumomin
gwamnati da qungiyoyin fafutikar
haqqoqin al’umma da kamfanoni masu
zaman kansu duk sai an bi kadin sauke
nauyin al’umma da ya rataya a kansu.

Xaukacin waxannan al’amura da ake ta 
kai-kawo a kan su, an tattaro su ne don 
buqatar da ake da ita ta shugabanci nagari, 
wato manufar ita ce daidai lokacin da aka 
kammala manyan zavuka – sai a jajirce 
wajen aiki tuquru don gina qasa.

DANGANTAKAR AMURKA DA NAJERIYA

W A N E  L A M A R I N  Z A  A  S H I G A ?

BAYAN ZAVE
Daga Sani Mohammed

GWA
BABBAN LABARI

RZOGWARZO
Bayanai daga David Young |  Hotuna daga Olaoluwa Aworinde

ma’ana
Laqabi ne  na mutanen da ake 

qauna bisa la’akari da qarfin halinsu 
da fitattun nasarorin da suka yi ko 

qimar darajar nagartarsu



B

kariya ga mutanen da suka fito daga wasu 
al’ummomi (daban da namu)? Yi tunani kan 
abin da wannan lamarin ke nuni ga qasar 
nan da duniya baki xaya. Savatta-juyartan 
tashe-tashen hankula da hare-hare da xaukar 
fansa da taho-mu-gamar xaukar fansa suna 
kassara ximbin rayuka, na xaukacin Kiristoci 
da Musulmin da ake kashewa. Yin aiki don 
tabbatar da zaman lafiya na ceto rayuka, 
kuma shi ne abu mafi martabar daraja a 
wannan duniya.

Wannan qasa mai matuqar son addini ce. 
Qasar imani inda ’ya’yan Ibrahima, ’yan 
uwa maza da mata ke bin manyan addinan 
duniya biyu – Kiristanci da Musulunci – suna 
masu miqa wuya wajen ibada da addu’a a 
kowane mako, kowace rana. Kuma sun miqa 
wuyansu wajen aikin tabbatar da zaman 
lafiya da nuna qauna (a junansu) da tabbatar 
da adalci. Sai dai a wasu lokutan mukan 
ga mutanen da ke xaukar mataki bisa irin 
imaninsu. A wajena wannan tunatarwa ce, 
cewa mafi muhimmancin al’amari abin da za 
a mu iya yi shi ne, mu cusa wa zukatanmu 
kyawawan tsarkakan manufofi. Fatana dai 
a ce xaukacinmu za mu iya sarayarwa mu 
sadaukar da rayuwa tamkar yadda waxannan 
managartan limamai da ximbin wasu 
mutanen da suka yi aiki tuquru a kai- a kai 
don tabbatar da zaman lafiya a Jihar Filato. 
Na sha jin irin waxannan labarai daban-
daban na masu fafutikar zaman lafiya, shi 
ya sa fatana dai kowanenmu a ce mun yi iya 
yinmu (bakin qoqarinmu) don tabbatar da 
zaman lafiya, ta yadda za mu cimma matsayar 
kawo qarshen tashe-tashen hankula.

GWARZOGWARZO
abu abin da ke da qimar martaba 
fiye da rayuwar xan Adam. Duk 
sa’adda aka yi rashin wani lamarin 

kan kasance wata mumunar musifa – ko 
da mutumin manomi ne ko makiyayi ko 
Musulmi ko Kirista, xan qabilar Berom ne ko 
Bafullatani. 

A shekaru biyu da suka gabata na ziyarci 
Filato, haka ma jihohin Zamfara da Kaduna 
da Sakkwato da Edo da Neja. A kowane 
xaya daga waxannan wurare na ga illar 
mummunan tashin hankali da ya cutar 
da ximbin mutanen karkara da ke zaune 
a waxannan sassa na Najeriya. An hallaka 
mutanen da ba su ji ba, ba su gani ba, an 
tarwatsa al’umma, mutane sun waste sun bar 
gidajensu, yayin da iyalai ko zuri’a ke taruwa 
su yi makokin rashin ahalinsu.

Daidai wancan lokacin na ga babbar 
musifa, na ga kuma mutanen 

da suka yi tsayin daka wajen 
tabbatar da zaman lafiya (a 
tsakanin al’umma). Na ga 
waxanda suka sadaukar 
da rayuwarsu, ta hanyar 
tunkarar haxurra don 
kare wasu (da ke zaune) a
cikin al’ummarsu. Shi ya 
sa zan gabatar muku da 
wani xan Najeriya, dattijo 
mai shekara 83, Limamin 
qauyen Nghar da ke cikin 
Qaramar Hukumar Barikin-

Ladi, wato Imam Abdullahi 
Abubakar. Zan bayyana muku 

labarin lamarin ban mamaki 
game da wannan limami, kan 

abin da ya yi wajen ceton rayuka, 
saboda ina jin cewa mutane da dama a qasar 
nan ba su san wannan mutumin mai matuqar 
ban-mamaki ba.

Kimanin watanni tara da suka wuce wasu 
‘yan bindiga sun kai farmakin mamaya a 
qauyen Inyar. Sun kunno kai ne da sassafe 
a kan Babura xauke da bindigogi samfurin 
AK47 da addunan sara. Da waxannan 
makaman sara suka halaka mutane. Sun 
qona gidaje. Qauyen da al’ummar cikinsa ba 
su fi dubu ba, an yi asarar rayuka 84. Mata 
da maza da qananan yara da aka yi wa kisan 
gilla saboda qiyayya da mummunan manufar 
matasan da ke da mummunan tunani saboda 
rashin tarbiyyar da ta xamfaru a irin fahimtar 
da suka yi wa wannan duniyar. Amma 
daidai lokacin aukuwar wannan mummunar 
musifa, Imam Abdullahi Abubakar da 
mataimakansa duk Fulani sun yi wasu 
muhimman abubuwan ban mamaki.

Lokacin da maharan suka fara harbe-harbe 
da sare-sare, xaruruwan mutane suka fara 
gudun tsira da rayuwarsu. Mutane xari biyu 
da sittin suka gudu zuwa masallaci. Kodayake 

mafi yawansu Kiristoci ne da ’yan qabilar 
Berom, Liman da Na’ibinsa suka tara su a 
cikin masallacin sai suka kulle qofa. Imam 
Abdullahi ya kai wasu mutanen gidansa da ke 
kusa da wurin. Sai kuma limamin da na’ibinsa 
suka koma suka ja daga a waje.

Daidai lokacin da maharan suka iso daf da 
qofar shiga wurin, sai liman da na’ibinsa 
suka ce “Ba za ku shiga ba, domin sai dai in 
kun kashe mu za ku iya kutsa kai ciki.”  Daga 
nan sai Imam Abdullahi ya tsugunna da 
gwiwoyinsa a qasa yana roqon ‘yan bindigar 
su juya (su tafi abin su), ka da su kassara 
rayuwar mutanen da ba su ji ba, ba su gani 
ba, kuma suna cikin al’ummarsa, su abokansa 
ne da ya sani tsawon shekaru. Kiristoci ne da 
suke yin bikin Kirisimeti tare, tamkar yadda 
suke yin bikin Sallah tare da shi. Saboda 
wannan abokantaka tasu da jajircewasu da 
nuna ‘yan uwantakarsu a tsakanin mazansu 
da matansu, sai ya sadaukar da rayuwarsa, 
inda fiye da mutane 300 suka tsira, domin 
‘yan bindigar sun juya. Ni na ziyarci qasashe 
fiye da 80, ba na jin na tava haxuwa da 
mutum irin Liman Abdullahi.

Waxanda ke qoqarin tabbatar da zaman 
lafiya, ba wai rukuni guda ba ne ko wasu 
daban. Ba kawai Musulmi ba ne, ba Kirista ba 
ne, ba wai sun fito daga rukuni guda ba ne ko 
wata jiha. Sun kasance xaixaikun mutanen da 
suka jajirce kan kyakkyawan al’amari da yaqin 
fatattakar mugun abu.  Liman Abdullahi ya 
zama zakaran gwajin dafi (mai zaburarwa ga 
aikata kyakkyawan aiki) tare da qalubalantar 
xaukacinmu. Shin ko muna iya sadaukar da 
rayuwarmu don zaman lafiya da bayar da 

MAGAMA   |  Mayu/Yuni 2019      11

Babban Jami’in Difulomasiya, David Young, tare da Ishaku Abdullahi, xan Imam Abdullahi da          
Malam Abdullahi Umar, Na’ibin Limamin masallacin qauyen Nghar suka yi hoto tare da Imam Abubakar

SHIRIN MUSAYA

avukan Najeriya da suka gabata 
an samu ximbin matasan da suka 
shiga aka dama da su; matasan sun 

yunquro don kama ragamar kujerun mulki 
kan teburan cimma matsayar al’amura 
a Najeriya. Matasa 400 sun yi amfani da 
wannan damar kan doron dokar da aka yi ta 
rage shekarun takarar muqaman siyasa wato 
“Not Too Young to Run” dokar da ta bayar 
da damar yin takarar muqaman Gwamnati 
a matakai daban-daban a zavukan da aka 
kammala a Najeriya.

Shirin liqon alaqar ‘YALI-Network’ ya yi 
matuqar tasiri a tsakanin matasan Najeriya 
da ’ya’yan qungiyar sa-kai waxanda suka yi 
dandazon tallafa wa tsarin gudanar da zave 
ta kafar fafutikar liqon alaqar YALI Network 
NaijaVotes. Fafutikar zave ta NaijaVotes 
an tsara ta ne a doron manufar Amurka ta 
wucin gadi da dogon zango da ke da alaqa 
da zaven Najeriya, wanda ke da manufofi 
uku:

• Qarin shigowar masu kaxa quri’a da
fahimtar yadda ake yin zave cikin qimar
daraja (ba sayar da quri’a ba) –

• Bayar da qwarin gwiwar yin gaskiya
da tabbatar da nagartattun bayanan da ake
bazawa (ba labaran qarya ba) -

• Nusar da al’ummomi su kauce wa tashin
hankali da kalaman vatancin nuna qiyayya

Wasu daga jerin ayyukan da aka gudanar 
sun haxa da kutsawa yankunan karkara 
da tallata manufa a kan tituna da isar da 
saqonniinn waqe-waqe da hotunan bidiyo 
da aka riqa yaxawa ta kafar rediyo da 
shafukan sada zumunta na intanet, tare 
da tattaunawar xakin taron gari da tafka 
muhawarar ’yan takara da saqonnin manyan 
alluna tare da kai ziyara ga qungiyoyin 
addinai da jami’o’i da sarakunan gargajiya. 
Liqon alaqar YALI da ke horar da matasa 
yadda ake jagorancin al’umma ya yi aikin 
haxin gwiwa da shirin yaxa manufar hana 
faxace-faxace a yi zave ba tare da faxa ba 
na #VoteNotFight program ga Gidauniyar 
Youngstar da Hukumar Raya ci gaban 
qasashe ta Amurka ‘USAID’ ta xauki 
nauyinsa don tabbatar da an yaxa manufar 
zaman lafiya a kowace xaya daga cikin jihohi 
36 da ke Najeriya a shirin Aikin Ranar qasa 
na ‘NDA’

Don tallafa wa wannan yunqurin ofishin 
jakadancin ya shirya shirin gabatar da 
jawabi ta kafar sadarwar intanet na ’ya’yan 
qungiyar liqon alaqar YALI 100 da ke 
cibiyoyin Amurka biyar (5 American 
corners). ’Yan majalisar Amurka biyu da 
suka yi murabus, waxanda suka shiga shirin 

sun yi magana kan manufar Amurka na 
tabbatar da managarcin zave da yin zave 
nagari da bin kadin sauke nauyin al’umma 
da tabbatar da gaskiya qeqe-da-qeqe da 
kyautata dangantaka tsakanin ’yan majalisa 
da mazavu ta wajen sauke nauyin da ya 
rataya a kansu.

Faxakarwar kaxa quri’a mai taken 
‘NaijaVotes’ ta xauki hankali Cibiyar 
Nazarin Dimokuraxiyya da Raya qasa a 
Najeriya, wadda ta riqa yaxa saqonnin 
NaijaVotes da sauran bayanan da ke qunshe 
a saqonninta na faxakarwa kan harkokin 
zave, sannan ta samar da ’yan qungiyar liqon 
alaqar YALI waxanda suka yi aikin sa-kai 
na sa’ido kan harkokin gudanar da zave a 
jihohi 21.

Yayin da aka fafata takarar zave tare da 
samun tashe-tashen hankula, qwararrun 
masana sun ce al’amuran ba su da yawa, 
savanin yadda aka yi hasashen aukuwarsu 
a da, inda ximbin matasa suka qi yarda a 
yi amfani da su wajen tayar da rikici, tare 
da faxakarwa kan labaran qarya, ta yadda 
bayan an ankarar da muninsu, sai aka yi 
qoqarin shawo kan bazuwarsu. An samu 
ximbin waxanda suka yi rajistar yin zave, 
amma in an kwatantata da yawan waxanda 
suka kaxa quri’unsu sai a ga cewa sun yi 
qaranci.

Gudunmuwar YALI
MANYAN ZAVUKAN NAJERIYA:

Daga Diran Adegoke

Z

Xan qunqiyar YALI Network lokacin da yake ganawa da al’umma a Kasuwar Dutse da ke Abuja Allon isar da saqon kaxa quri’ar zave na NaijaVotes a Warri, Jihar Dalta

CVE

idauniyar Aspilos ta aiwatar da 
aikin kafa dandalin ’yan qasa a 
Kano, tare da tallafin Sashen hulxa 
da Jama’a na Ofishin Jakadancin 

Amurka da ke Abuja. Manufar aikin shi ne, 
samar da qarin shigowar matasa a harkokin 
mulki da tsare-tsaren dimokuraxiyya, ta 
hanyar samar wa matasan kayan aiki da horo 
a dandamalin ganawa da jami’an hukuma, 
musamman a matakin qaramar hukuma.

Lokacin da Gidauniyar AF ta fara yin 
wannan aiki a Agustan 2018, ximbin masu 
ruwa da tsaki sun yi tababar cewa matasa za 
su yi sha’awar shirin kan abin da ya shafi jan 
ragamar mulkin al’umma a matakin karkara, 
savanin in an kwatanta da ayyukan horo kan 
neman abin gudanar da harkokin rayuwa, 
waxanda suke ganin sun fi tattaro ximbin 
alfanu da ake cin gajiyarsu kaitsaye. Bayan 
da aka gudanar dawasu ‘yan tarurrukan 
bayar da horon dandalin ‘’yan qasa, sai dai 
bayan da fa’idar da ke tattare da aikin ta 
bazu, sai aka yi ta samun qaruwar masu 
shiga horon bita. Zuwa ranar da aka rubuta 
wannan maqalar, an samu matasa fiye da 
800 daga qananan hukumomi 44 na Jihar 
Kano da suka halarci taron qara wa juna sani 
da samun horo.

Bayan samun horarwar, mahalartan shirin 
sun fara shirya shirin horarwa a matakin 
qaramar hukuma, sannan suka tsara yadda 
za su yi tasiri a harkokin jan ragamar mulki 
a al’ummominsu, tare da qarin wasu shirye-
shiryen horarwar da aka tsara matakai-
matakai.

Tashin farko dai Gidauniyar AF ta tsara 
tattaunawar xakin taron gari don qulla alaqa 
da mahalarta tarukan horarwar qara wa juna 
sani da jami’an qaramar hukuma, ta yadda 
za su share fagen tattaunawa kan yadda 
ake jan ragamar mulkin al’umma. Wannan 
damar da aka samu ta buxe kafar da ba 
da daxewa da kammala zavukan shekarar 
2019, sai kawai tawagar jami’an aikin 
Gidauniyar AF, maimakon haxin gwiwa da 
qungiyoyin fafutikar haqqoqin al’umma a 
xakin juya akalar al’amura da tattara bayanai 
ko alqaluman qididdiga, don sanya masu 

aikin sa-kai su yi aiki a matsayin ’yan qasa 
masu sa’ido” a zave. Wannan na nufin za su 
yi zave yayin da kuma suke tattara bayanai 
kan al’amuran da suka faru a karkararsu, 
sannan su yaxa su ta kafar tattara bayanai 
da tantance sahihancinsu. Wannan aikin ya 
taimaka wajen faxaxa aikin sa’ido, har ya 
karaxe rumfunan zave da dama fiye da yadda 
ake ganin masu aikin sa’ido da aka tantance 
za su iya yi su kaxai. Waxanda suka yi aikin 
sa-kan sun samu gogewar aikin sa’ido a 
harkar zave, tare da qayatarwa, domin sun 
samu damar bayar da gudunmuwarsu wajen 
cimma nasarar ayyukan zave a al’ummomin 
karkararsu. A cewar wani mai aikin sa-kai da 
Kumbotso, a Kano.

“Na fahimci cewa mutane na buqatar 
sauyi mai alfanu, kuma sun yi qoqarin 
ganin lamarin ya tabbata. Yanzu mutane 
sun fahimci cewa, ba lamari ne da ya shafi 
jam’iyya ba, amma abu ne da ya shafi 
xaixaikun ’yan takarar muqaman siyasa, 
don haka suka zavi xaixaikun mutanen bisa 
la’akari da qwazonsu a baya da cancantarsu, 
amma ba jam’iyya ba.”

Ganin kammaluwar ximbin zavukan da aka 
yi a Kano yanzu, Gidauniyar Aspilos ta mayar 

da hankali kacokam wajen inganta harkokin 
sadarwarta ta shafukan intanet, inda za ta 
tattara bayanan da za su bai wa al’umma 
damar nazari ta intanet don tunkarar jami’an 
hukuma su gana da su. Gidauniyar Aspilos 
kuma tana shirin xaukar nauyin gudanar 
tarrurrukan xakunan taron gari. Mahalarta 
taron xakin taron gari daga bisani za su ja 
ragamar shiryawa da daidaita al’amura sauran 
tarurrukan xakin taron gari, wajen ganawa 
da jami’an hukuma yayin da suke yin amfani 
da ximbin kafofin yaxa manufar kasancewa 
tsayayyen xan qasa mai fafutika.

Abin da dandalin ’yan qasa ya bayyana a 
Kano, shi ne, akwai ximbin masu sha’awa 
da zaquwar shiga shirin a tsakanin matasan 
Najeriya da ke son jan ragamar mulki daga 
matakin karkara. Idan matasan da ke da 
sha’awar shirin suka samu horo, kuma aka ba 
su dama suka qulla alaqa da tsararrakinsu, 
za su kasance wata managarciyar kaddara 
bunqasa ci gaban al’ummominsu. Yanzu 
ya rage ruwan matasan Kano su ci gaba 
da fafutika don qara jawo matasa su shigo 
tun da ga kayan aiki nan da dama ta kafar 
dandalin ’yan qasa. Gidauniyar Aspilos tana 
qoqrin sake yin irin wannan aiki a sauran 
jihohin da ke tarayyar qasar nan.

FAFUTIKAR ’YAN QASA TA FI 
GABAN ZAVUKA KAWAI
Daga Nengak Gondyi

G

‘Yan aikin sa-kai daga qananan hukumomin Tarauni da Ungogo, a Kano lokacin da suke tsara dabarun shawo kan matsalolin da ke ci 
wa al’umma tuwo a qwarya

LAFIYA

likitanci in ana son samun nasarar 
warware ruxanin da ke tattare 
da rashin lafiya, muna buqatar 
tantancewa managarciya; muna 

buqatar sanin tarihin majinyaci, ta yadda 
za mu fahimci yadda asalin cutar ta faru 
da bunqasarta, al’amarin da zai zamo 
manuniyar halin da ake ciki a yanzu, sannan 
a cimma matsaya kan magungunan da 
suka fi dacewa ko dabarar da za a bi wajen 
warkar da cutar. A mafi yawan al’amura irin 
waxannan, kyakkyawar dabarar tantance 
cuta, ita ke bayar da hasken yadda za a 
maganceta.

Manuniyar nazarin binciken cutar 
qanjamau/mai karya garkuwar jiki a 
Najeriya (NAIIS), an vullo da ita ne don 
samar da sahihiyar hanyar tantance annobar 
cutar qanjamau/mai karya garkuwar jiki 
a Najeriya, ta mahangar kula da lafiyar 
al’umma. Don aiwatar da wannan aiki a 
qasar da take da yawan al’umma da ya 
kai miliyan 190, waxanda suka bazu a 
xaukacin wurare masu nisa da surquqin 
wurare masu wuyar sha’ani, akwai buqatar 
fiye da xaixaikun mutane ’yan kaxan don 
tantance sahihancin kamuwa da cuta. 
Manuniyar bincike ta ‘NAIIS’ ita ce babbar 
hanyar binbciken ximbin al’umma kan 
cutar qanjamau/mai karya garkuwar jiki 
in an bi gidajen iyalai a duniya, ta yadda 
akan tattaro xaixaikun mutane a wuri guda, 
inda manufar kawai ita ce, ta samar wa 
Najeriya cikakken bayani game da annobar 

A qanjamau/mai karya garkuwar jiki. Binciken 
ya kai kimanin 250,000 na mutanen da aka 
bibiyi kadin lamarinsu, waxanda aka same 
su kusan a gidajen iyalai 100,000, aka kuma 
tattara bayanansu a kan kari. An gudanar 
da aikin ne ta hanyar baje taswirar sassan 
qasa da kayan aiki da sufuri da tunkarar 
qalubalen tsaro, al’amarin da a halin yanzu 
yake faruwa a Najeriya.

Manuniyar binciken NAIIS an tsarata ne ta 
bibiyi gidajen iyalai don tantance yaxuwar 
cutar qanjamau da samun haske kan 
al’amuran da suka shafi lafiya. Bayanan da 
aka tattara an samu nasarar kammala su tare 
da tattare su a cikin tsarin lokaci, Yulin 2018 
zuwa Disambar 2018, don tabbatar da ana 
da bayanan a qasa, waxanda za a yi amfani 
da su wajen tsare-tsaren magance cutar 
qanjamau da dabarun hana kamuwa da ita 
a shekarar nan ta 2019. Bayan da aka tattara 
an samar da su ne ta hanyar bibiyar ahalin 
iyalai da shekarunsu suka kama daga 0 zuwa 
64 da kuma bayar da shawarar sirri wajen 
tarairayar cutar qanjamau, tare da gwaji, su 
aka gabatar wa mutanen da aka gudanar 
da binciken a kansu. Xaukacin waxanda 
aka gudanar da binciken a kansu, waxanda 
aka gano sun kamu da cutar qanjamau, an 
haxa su da wata cibiyar kula da lafiya, don 
su samu magungunan cutar qanjamau na 
ARV kyauta. Bayanan da manuniyar bincike 
ta NAIIS ta tattara sun haxa da matakin 
qasa da yanki da jiha xauke da bayanai 
kan ayyukan shawo kan cutar qanjamau a 

...YUNQURIN 
KAWO QARSHEN 
ANNOBAR 
QANJAMAU A 
NAJERIYA
Daga Halilu Usman

Najeriya.

Gwamnatin Najeriya ta jagoranci gudanar 
da binciken ne qarqashin Ma’aikatar Lafiya 
ta Tarayya da Hukumar Yaqi da Cuta mai 
karya garkuwar jiki ta qasa ‘NACA’, tare da 
tallafin kuxi daga Gwamnatin Amurka a 
qarqashin shirin xaukin gaugawar karya 
lagon cuta mai karya garkuwar jiki na 
shugaban qasar Amurka, wato ‘PEPFAR. 
Shawarar qwararru daga Cibiyar shawo kan 
cututtuka da bayar da kariya ta Amurka 
‘CDC’ ta yi matuqar tallafawa a tsawon 
lokacin da alka xauka ana gudanar da 
binciken.

Ranar Alhamis, 14 ga Maris, 2019, a 
wani qayataccen bikin ilimantarwa 
da aka gudanar, Mai girma Shugaban 
tarayyar Najeriya, Muhammadu Buhari, 
a hukumance ya gabatar da sakamakon 
binciken, al’amarin da ya share fagen 
baza sakamakon manuniyar binciken 
NAIIS. Shugaban qasa na cikin zaquwa 
lokacin da yake murnar jin labarin cewa 
Najeriya na da qarancin waxanda suka 
kamu da cutar qanjamau fiye da yadda 
aka yi qiyasi a da. Sannan ya yi amfani da 
damar wajen qaddamar da sabon nazarin 
qasa na bin kadin tsare-tsaren tarairayar 
cutar qanjamau/mai karya garkuwar jiki 
a tsakanin shekarun 2019 zuwa 2021, 
al’amarin da ke nuni da matakin da qasar 
ta xauka kan annobar. Saboda matakin 
da qasar ta xauka game da yaxuwar cutar 
qanjamau, shi ne, kashi 14 cikin 100, kuma 
shi ne sahihi fiye da qiyasin da aka yi a 

baya, domin an xora shi a mizanin faxaxar 
al’amura da dabarun bin kadin al’amura d 
aaka faxaxa su.

Da yake sharhi kan sakamakon binciken, 
Babban Jami’in Difulomasiyar ofishin 
Jakadancin Amurka, David J. Young cewa ya 
yi, Manuniyar binciken illar cutar qanjamau/
mai karya garkuwar jiki a Najeriya ta NAIIS 
ta doka kyakkyawan misali kan abin da za 
a iya cimmawa in an haxa qarfi an yi aiki 
tare.” Sannan ya ce: “Gwamnatin Amurka 
na sa ran ganin Gwamnatin Najeriya 
ta qara qaimin mallaka da zuba kuxi 
wajen tarairayar xaukar mataki kan cutar 
qanjamau don tabbatar da xorewar ayyuka.”

Jami’in difulomasiyar ya yi sharhi kan 
jajircewa mai ban mamaki da ma’aikatan 
binciken suka nuna a fagen aikin, inda suka 
kutsa kai har cikin surquqin gavar ruwa da 
ke yankin Kudu maso Kudu da tsaunukan da 
ke Arewa ta tsakiya, yayin da suka yi juriyar 
qurar da ke tashi a tundurqin busasshiyar 
qasar yankin Arewa maso Gabas, suka 
fantsama cikin koguna ko ruquqin haqqi 
da ke yankin Kudu maso Yamma da Kudu 
maso Gabas, ko ma tafiyar da suka yi zuwa 
sassa masu nisa na Arewa maso Yamma; sai 
ya ce:”Sadaukarwar xaixaiku ta tabbata cikin 
tsawon sa’o’i ana aiki da manufar inganta 
lafiyar ’yan Najeriya. Jami’an binciken sun 
yi tafiya a tituna masu wuyar sha’ani, sun 
yi barci a wuraren da ke tattare da ximbin 
qalubale, inda suka ci karo da nau’ukan 
yanayin da ke barazana ga rayuwa, duk 
saboda qoqarin ganin Gwamnatin Najeriya 

ta samu managartan bayanai, waxanda za a 
iya amfani da su don samun nasarar shawo 
kan annobar cutar qanjamau/mai karya 
garkuwar jiki a Najeriya.

A bayanansa, Daraktan Cibiyar shawo kan 
cututtuka ta CDC a Najeriya, Dokta Mahesh 
Swaminathan cewa ya yi, “Manuniyar 
bincike ta NAIIS ta samar wa Najeriya da 
abokan haxin gwiwarta cikakkun bayanai 
masu sahihanci, da suka haxa da yaxuwar 
cutar qanjamau da maganin karya lagon 
qarfin cutar, tare da tasirin hana yaxuwar 
cuta a tsakanin uwa da xa/’ya.” Kuma 
ya ce. “Cibiyar CDC tana alfahari da 
haxin gwiwarta da Gwmanatin Najeriya 
da sauransu don kammala binciken. 
Sakamakon da aka gabatar yana bayar da 
qarin haske, kuma yana da matuqar qarfafa 
gwiwa, tare da sa’ido da tantance bayanan 
da aka tattara, waxanda za su taimaka wa 
Gwamnatin Najeriya ta qara qaimin yaqi 
da cutar qanjamau/mai karya garkuwar 
jiki, ta yadda za a samu nasarar shawo kan 
annobar.”

Tun cikin shekara 2004, Gwmanatin 
Amurka, ta kafar shirin xaukin gaugawa 
na shugaban Amurka don karya lagon cuta 
mai karya garkuwar jiki na PEPFAR, ya 
zuba kuxin da suka kai Dala biliyan biyar 
don tallafa wa aikin shawo kan annobar 
qanjamau a Najeriya, al’amarin da ya haxa 
da Dalar Amurka miliyan 70 don tallafa 
wa ayyukan binciken manuniyar illar 
cutar qanjamau/mai karya garkuwar jiki a 
Najeriya na “NAIIS”.

Muhimman mutanen da suka taru sun haxa da Dokta Sani Aliyu, Daraktan NACA (na 2 daga hagu) da Muhammadu Buhari, Shugaban qasar Tarayyar Najeriya (na 4 daga hagu) da Dokta Isaac Adewole, Ministan 
Lafiya (a tsakiya) da David Young, Babban Jami’in Difulomasiyar Ofishin Jakadancin Amurka a Najeriya (can nesa daga dama) sun taru don xaukar hoto lokacin da aka gabatar da sakamakon binciken NAIIS

WATAN TARIHIN BAQAR FATA 

25 ga Fabrairu | Rediyon Jami’ar Legas 
Bayana a Shirin Rediyo 
Jami’in Hulxa da Jama’a na Ofishin Jakadancin Amurka a 
Najeriya, Russel Brooks ya kasance baqon shirin Rediyon Jami’ar 
Legas 103.1 FM a ranar Litinin, 25 ga Fabrairu, al’amarin da ya 
kasance wani yanki na bikin tunawa da tarihin baqar fata da 
ofishin jakadancin Amurka a Legas ya shirya a shekarar nan ta 
2019. Shirin na makonni biyu an shirya shi ne da haxin gwiwar 
Jami’ar Legas da ta yi bikin watan tarihin baqar fata. A hirar 
da aka yi da shi, PAO Brooks ya jaddada muhimmancin watan 
tarihin baqar fata, tare da nunin cewa, “mutane na buqatar su 
san ximbin al’amura game da gudunmuwar mutanen ’yan asalin 
Afirka wajen bunqasa ci gaban zamani.

28 ga Fabrairu | Ofishin Jakadancin Amurka, Abuja
Tattaunawar Haxakar Mutane
Ranar 28 ga Fabrairu, Ofishin Jakadancin Amurka 
a Abuja ya yi bikin watan tarihin baqar fata, tare da 
gudanar da tattaunawar haxakar mutane (daban-daban) 
mai taken “Cike givin da ke tsakanin ‘yan Afirka da 
‘yan Afirkan da ke qasashen waje.” Misis Tanya Hill 
(Ofishin Jakadancin Amurka) da Farfesa Abubakar Aliyu 
Liman da Dokta Rashidah Liman (Jami’ar ABU, Zariya) 
da Farfesa Mabel Evwierhoma (Jami’ar Abuja), sun 
tattauna kan taken darasin taron, wanda ya fito da irin 
sadaukarwa da gudunmuwar da ‘yan Afirka suka bayar.

4 ga Maris  | Jami’ar Legas
Taron Tattaunawa
Cibiyar nazarin ’yan Afirka da waxanda ke zaune 
a qasashen waje da ke Jami’ar Legas sun ci gaba da 
shirinsu na tarihin baqar fata har zuwa cikin Maris, 
tare da wani shirin mai qayatarwa na tuna tarihin 
mata mai taken aqidar baqaqen fata mata: haqiqani 
ko hasashe. Taken darasin ya xauki hankali a wajen 
tattaunawar da ta gudana a gaban dandazon masu 
qwazon da suka bayar da muhimmiyar gudunmuwa 
kan matsayin matan Afirka a cikin al’ummominsu da 
ire-iren qalubalen da suke fuskanta. Wanda ya wakilci 
Kwansula (Babban jami’in ofishin jakadanci), PAO 
Brooks ya bijiro da kwatankwacin al’amuran da ake ta 
muhawara kan su wannan zamanin a qasar Amurka.

8 ga Maris | Ofishin Kwansula-Janar na Amurka, 
Legas
Gasar Amsa Tambayoyi ga Xalibai
Don tunawa da zagayowar watan tarihin mata, 
Shirin baje-kolin ilimi na EducationUSA a jihohin 
Legas da Ogun ya shirya gasar amsa tambayoyi a 
tsakanin makarantun sakandare huxu. Muqaddashin 
Kwansula-Janar na Ofishin Jakadancin Amurka, 
Alice Seddon ne ya qaddamar da buxe taron, inda 
ya gabatar da jawabin buxe taro, tare da nuna irin 
matan da suka nuna qwazo a fafutikar samar wa 
al’uma mafita (daga matsalolin rayuwa), kuma sun 
yi kyakkyawan tasirin inganta duniya. Makarantun 
da suka halarta sun haxa da: Corolla Secondary 
da School Agbara da Greenspring School Lekki da 
Meadow Hall Lekki da Dowen College Lekki.

Misisi Tanya 
Hill ke nuni kan 
wani al’amari 
yayin da 
sauran masu 
tattaunawa kan 
al’amura ke lura

Daga Hagu zuwa Dama masu tattaunawa, Dokta Irene Osemeka, Dokta Franca Attoh, 
Dokta P. A Akin-Otiko, Farfesa Osita Ezenwanebe lokacin ganawar

PAO Russell Brooks yayin da ake hira da shi a tashar rediyon UNILAG FM, inda 
aka tattauna al’amuran da aka gudanar a bikin watan tarihin baqar fata

Muqaddashin 
Kwansula-Janar, 
Alice Seddon ya 
yi hoto tare da 
xaliban da suka 
hakarci gasar amsa 
tambayoyi

Contributors: Grace Lamon, Bella Ndubuisi, Chibuike Ohieri, Malate-Ann Atajiri, Olaoluwa Aworinde

28 ga Maris | Ofishin Jakadancin Amurka, 
Abuja
Shirin Jawabi
Shirin Baje-kolin ilimi na EducationUSA a Abuja ya 
karvi baqwancin tsohon xalibin Jami’ar Howard (da 
tsohon Babban Sakataren Ma’aikatar ilimi), Dokta 
Jamila Shu’ara a bikin watan tarihin mata na wannan 
shekarar. Dokta Shu’ara ta yi jawabi, inda ta yi bayani 
game da buqata da ake da ita ta ilimin ’ya’ya mata 
da tallafa wa rayuwar mata. A jawabin nata, ta jawo 
hankalin kan irin halin da ta samu kanta lokacin 
da take karatu a Amurka, tare da yadda ta samu 
shiryarwar dabarun tunkarar qalubalen jagoranci a 
muqaman da ta riqe a matsayinta na mace.

28 ga Fabrairu | Xakin Taro na NUC, Abuja
Wasan Dave (Dandamalin Wasan Kwaikwayo)
Bayan taron tattaunawar sai aka gudanar da wasan dave 
(wasan kwaikwayo) na Jeff Stetson mai taken Taron 
Tattaunawa – ‘The Meeting’ (1987), wanda aka gina 
jigonsa kan hasashen ganawa tsakanin Malcolm X da 
Dokta Martin Luther King Jr – tare da haxin gwiwar 
sashen wasannin dandamalin dave da fasasohi na 
Jami’ar Ahmadu Bello ta Zariya. A lokacin wata ganawar 
sirri a xakin saukar baki na otal xin Harlem, Malcolm 
X da Martin Luther King Jr suka tafka muhawara 
kan yadda suka sha bamban da juna a dabarunsu na 
kyautata rayuwar Amurkawa ’yan asalin Afirka a cikin 
al’ummar da mafi rinjayenta fararen fata ne.

4 ga Afrilu | Ofishin Jakadancin Amurka, Abuja
Tattaunawa Kan Keta Hadin Lallata da Mata
Ranar 4 ga Afrilu, mahalarta taron tattaunawa kan keta 
haddin lalata da mata a wajen aiki,” da Sashen Hulxa da 
Jama’a na Ofishin Jakadancin Amurka ya shirya, ya bijiro da 
buqatar inganta dokokin bai wa ma’aikata kariya daga keta 
haddin lalata lokacin da suke fafutikar neman abin gudanar 
da rayuwa. Rukunin masu tattaunawar sun haxa da Kay 
Crawford (Qwararriyar mai bayar da shawara daga Ofishin 
Jakadancin Amurka); Joke Aliyu (Abokiyar haxin gwiwa ta 
Aluko & Oyebode); da Hansatu Adegbite (Babbar Daraktar 
WINBIZ)

6 da 14 ga Maris | Ofishin Jakadancin Amurka, Abuja
Tace Fim da Taron Tattaunawa
Ranakun 6 da 14 ga Maris PAS ta xauki nauyin taron tattaunawa 
kan al’amarin da ya shafi keta haddin yin lalata da mata a 
kwalejoji da dabarun yadda za a shawo kan matsalar. Mahalarta 
taron sun haxa da Fakkriyya Hasheem (Wadda ta kafa qungiyar 
fafutikar Amurka ta Arewa Me Too Movement); da Dorothy 
Njemanze (Wadda ta kafa Gidauniyar Dorothy Njemanze); 
da Dokta Ganiyat Adeshina Uthman (Shugabar Tsangayar 
Kimiyyar nazarin zamantakewar al’umma da ke Jami’ar karatu 
a wajen makaranta ta NOUN; da Dokta Ekundayo Ocholi 
(Daraktar Cibiyar nazarin kariyar tsaron jinsi da bunqasa 
matasa (na GSSYA).

Dokta Jamila Shu’ara 
ce ke yi wa xalibai 

jawabi a wajen taron

Fakkriyyah 
Hasheem 
xaya daga 
cikin masu 
tattaunawar 
ce gabatar 
da jawabi ga 
masu saurare

AbdulAziz Attah da Nathan Kure, waxanda suka fito a matsayin Martin Luther King 
Jr da Malcolm X lokacin was an wasan dave

Jarin masu tattaunawa a taron: Hansatu Adegbite na jawabi

EducationUSA

ewar an yi zave kawai tamkar ba a ce 
komai ba ne. A ranar 23 ga Fabrairu, 
’Yan Najeriya ba wai fita kawai suka 
yi don kaxa qui’a ba, har ma a iya 

cewa sun fito ne domin a ga irin tasirin 
qimar su, tare da bayyana ra’ayoyinsu ta 
yadda suka danqa qasar a hannun mutanen 
da suke ganin nagartarsu wajen ciyar da 
qasar gaba. Kuma wani tsukukun qaqa-ni-
ka-yi ne da ’yan Najeriya suka shiga ba tare 
da la’akari da bambance-bambancen da ke 
tsakaninsu ba, inda aka tattaro su, aka ba su 
qarfin ikon bai-xaya don su ne masu yanke 
matsaya. A taqaice ta kasance rana ce ta ’yan 
Najeriya a cikin qasar.

Na kasance xaya daga cikin waxanda 
suka shiga shirin Asusun bayar da dama 
qarqashin Baje-kolin ilimi na Education 
USA a ofishin Jakadancin Amurka da 
ke Abuja, Najeriya cikin shekarar 2017, 
kuma gogewata zuwa yanzu ta kasance ta 
ilimantarwa ce, tamkar yadda ta kasance ta 
buxe ido ce. Ba wai kawai mafitar warware 
matsaloli da samun dama a wuraren da a da 
nake ganin cikas (xin rayuwa), har ma na 
gano tasirin ingantacen ilimi wajen warware 
matsalolin da suka yi kiki-kaka (aka kasa 
shawo kansu). Don haka a zavukan 23 ga 
Fabrairu, lamarin ya zamo jiki a gareni 
wajen karkata ga xan takarar da ke da 
himma wajen inganta ilimi a xaukacin 
faxin qasar nan, sannan ya bayar da fifikon 
kulawa ga mutanen da suka haxa da xalibai 
da qananan ’yan kasuwa (’yan tireda) da 

ma’aikata a ofisoshi (na gamnati ko masu 
zaman kansu).

Muhimman matakai da Hukumar Zave ta 
qasa (INEC) da gwamnatin Najeriya suka 
xauka don shirin zavukan qasa don shirya 
wa manyan zavukan qasa. Rumfunan zave 
sama da 154,000 aka tanada a xaukacin 
faxin qasar da manufar sauqaqe yin zave. 
’Yan Najeriya masu yi wa qasa hidima 
(NYSC) su ma sun bayar da gudunmuwarsu, 
inda aka tura ’ya’yanta, waxanda suka jajirce 
wajen gudanar da ayyuka ba a ma a birane 
ba, har ma da surquqin wuraren da ke da 
wahalar shiga a yankunan karkara. Jami’an 
tsaro ma ba a bar su a baya ba, a wajen 
wannan aiki. Mutanen da ke sanye da kayan 
sarki fiye da 500,000, waxanda suka haxa 
da jami’an ’yan sanda da soja da sojojin 
sama da jami’an sojan ruwa duk an tura su 
ko’ina a faxin qasar nan.  Wani na iya kai-
kawo a tunani kan dalilin da ya sanya aka 
xauki waxannan ximbin matakai don wani 
al’amarin da za a yi rana guda. Ko an yi ne 
don tabbatar da cewa ayyuka sun gudana ba 
tare da wata matsala ba, yadda za a kauce 
wa danniya da murxiyya (aringizo ko satar 
quri’u); wani tsari da xan/’yar Najeriya ke 
da ta cewa a cikinsa a haqiqanin abin da ya 
shafi jan ragamar shugabancin qasarsa/ta? 
Idan kuwa haka ne, to waxanne nasarori irin 
waxannan matakan suka yi tasirin cimma 
wannan manufa?

Tsarin gudanar da zave, na fahinci cewa 

tamkar abincin da ya fi dacewa a zubo shi 
ne da zafinsa xungurungum lokacin da 
yake tururin fitar da qamshi, a zuzzuba a 
farantai masu tsafta, sannan wanda ya fi iya 
girki ne zai rarraba. Kawai dai tamkar yadda 
wanda zai ci abinci ba shi da ta cewa game 
da abinci da mai girki ya sarrafa ya girka, 
jagororin qasar ba su da ta cewa a kan zavin 
mai kaxa quri’a a ranar zave. Ranar zave a 
gareni, rana ce da mutumin da ba kowa ba 
ke haskakawa, kuma duk wani yunqurin 
dusashe haskensa zai haifar da keta doka. 
Yayin da muka yunqura a matsayinmu na 
’yan qasa, sai mu xan tsagaita na kwana guda 
ko ma zuwa shekaru huxu, mu bibiyi kadin 
badaqalar zave da aka tafka a baya, sai mu 
haxa qarfi wajen inganta su a zavukan da za 
a gudanar nan gaba. Don qarfin ikonmu ne a 
matsayinmu na mutane.

Shirin baje-kolin ilimi na Education USA 
a cibiyoyinsa da ke Abuja da Legas yana 
bayar da nagartattun bayanai nan take, 
waxanda babu naqasu a tattare da su, 
dangane da karatu a manyan makarantun 
Amurka da aka tabbatar da nagartarsu ga 
mutanen da suke hanqoron yin karatu a 
qasar Amurka. Don qarin bayani game da 
shirin baje-kolin ilimi na Education USA 
da damar yin karatu a qasar Amurka, sai a 
ziyarci: http://www.educationusa.state.gov

MAHANGAR MATASHIN QARNI 

Mun tuntuvi wasu ’yan Najeriya da muka bijiro 
musu da tambaya kan mene ne suke son ganin 
sabuwar gwmanatin da aka sake zava ta samu 
nasarar cimmawa nan da shekaru huxu masu 
zuwa, ga amsoshin da suka bayar:

Ina ganin wannan 
gwamnati ta yi yunquri 
wajen tabbatar da daidiato 
a tsakanin jinsuna (maza 
da mata) da inganta tsaro a 
harkokin mulki.
Tolu, Jami’ar shirya shiri, 25

Jin Ra’ayoyin Jama’a 

Ina son ganin sabuwar 
gwamnati ta warware 
badaqalar da ta 
dabaibaye harkar samar 
da wutar lantarki, ta 
yadda wutar za ta xore 
ta wadatu, don taimaka 
wa ’yan Najeriya su 
tunkari qalubalen 
kakkafa masana’antu.
Akoji, ma’aikacin 
gwmanati,  46

Ina son sabuwar Gwamnatin 
Shugaban qasa Muhammadu 
Buhari ta yi qoqarin ganin ta 
gurfanar da masu cin hanci 
da rashawa, ta yadda idan an 
tabbatar da laifin sai a xaure 
manyan varayin dukiyar 
Najeriya.
Tajudeen, xan jarida, 55

Bunqasa muhimman kayan 
more rayuwa kamar hanyoyi 
da titin tarragon jirgin qasa da 
wutar lantarki da tsarin kula da 
lafiya da manyan makarantu.
Jibrin, masanin bazuwar annoba, 44

A wannan gwamnati da 
aka sake zava, abu na 
farko mafi muhimmanci 
shi ne sake fasalin Najeriya 
zuwa yankuna/sassa masu 
cin gashin kansu.
Irene Agunloye Farfesa, 61

Inganta samar da ruwa 
a xaukacin faxin qasar 
don cimma manufofin 
kyautata rayuwa masu 
xorewa (SDGs).
Hassan, ma’aikacin gwmanati, 
47 

Ina son ganin sabuwar 
gwamnati ta shawo kan 
badaqalar da ta kawo 
cikas ga harkar samar 
da wutar lantarki, ta 
yadda wutar za samu, 
ta wadata don taimaka 
wa ’yan Najeriya su 
tunkari qalublaen 
kakkafa masana’antu.
Wunmi, Darakta NGO, 46

Sake xora harkar ilimi a 
kan managarciyar turba a 
Najeriya. 
Fatima, malamar makaranta, 50

Ina son wannan 
gwamnati ta dawo 
da qimar mutuntakar 
kasancewa (xan/’yar 
qasa) ga ’yan Najeriya, 
irin wadda za su 
kasance masu alfahari 
da ita.
Wale, malamin addini, 47

Ina fatan ganin zavavvun 
mutane sun xora Najeriya 
akan turbar bunqasa, tare 
da tabbatar da hanyar 
fitar da sinadarin carbon 
don rage illar sauyin 
yanayi.
Jonah Ma’akacin gwamnati, 
52

